
mmexxi mill-barranin għall-barranin. Flok stejjer oħra fuq l-Ordni t~' San 
Gwann u l-Kavalieri kellu bżonn xi ħadd jikteb storja fuq kif. il,.poplu 
Malti kien igħix taħt il-ħakma tagħħom. Dan sar għalina importanti ħafna, 
għaliex aħna wlied tal-poplu ta' din l-art u mhux tal-kavalieri li .nqdew 
b'Malta għat-tmexxija tal-Gvern tagħħom. Li .ħallewlna wirt kbir ma jista' 
jiċħdu ħadd; imma b'daqshekk, nerġa' ngħid, ma nistgħux ngħidu li l-wirt 
tagħħom huwa x-xogħol ta' l-għaqal u d-dehen ta' missirijietna. Ir-raġuni 
hi .li l-kavalieri .kienu l-ħakkiema u l-Maltin il-maħkumin. Ma tridx wisq 
biex tifhem il-lezzjoni .ta' din il-ġrajja. Kultura nazzjonali .tinbena minn 
poplu ħieles. Issa li .aħna indi pendenti .ser nibqgħu ngħixu bħal parassiti 
minn fuq il-kultura u ġenerosita ta' popli oħra, jew ser nibdew inmiddu 
idejna għall-bini .ta' kultura nazzjonali tagħna biex inkunu nistgħu nuru !id
dinja li l-indipendenza tagħna mhix biss politika imma soċjali u intellet
twali .ukoll? 

L-akbar għajnuna għall-bini ta' din il-kultura nazzjonali .nistennewha 
minn Ministeru ta' Kultqra Maltija u mill-Universita; imma biex dawn jis
tgħu jibnulna kultura nazzjonali .jeħtieġu l-fondi meħtieġa u l-moħħ ċar ta' 
min imexxi l-pajjiż u l-edukażżjoni ta' wliedna. 

HELA 

Ommna n-Natura taħli f;,miel u ħajja 
Bħal min erħilu jberbaq ġid u flus 
Għaliex senduqu mimli, u l-karus 
Imfawwar deheb u fidda, gordi u rbajja'! 
Kemm uċuh żgħar, ħelwin, Rilda bla tbajja' 
Xufftejn li l-qalb tixxennaq u trid tbus, 
Tfajliet sidirhom bix-xewqat marsus 
Irmiet din l-Omm bla qalb bħal ċagħak ġo bajja! 

Għajnejn suwed ta' ċriev, ierż:ir l-urieżaq 

Hmura tas-silla u benna tar-rummien 
Kull m' hu sabiħ u tajjeb jgħib u jmur. 
Fil-bard u x-xemx, bil-minġel f'idu ż-Żmien 
Iqatta' x-xtielli jiżra' trietaq trietaq: 
Iħalli biss is-Siġra tad-Dulur. 

